
дәрежесін алу үшін ұсынған  

«Ірі модульді тісті дөңгелектердің тістерін термофрикциялық өңдеу 
әдісін әзірлеу»  

тақырыбындағы диссертациялық жұмысына шетелдік ғылыми 
кеңесшінің пікірі 

Білім беру бағдарламаларының тобы:  
D103 – «Механика және металл өңдеу»,  

8D07105 — «Механикалық инженерия» білім беру бағдарламасы 
 

Гүлерке Таттимбектің диссертациялық жұмысында қазіргі заманғы 

машина жасау, атап айтқанда ауыр машина жасау үшін өзекті болып табылатын 

ірі мәселе шешілді. 

Тісті беріліс машина жасауды дамытуда маңызды рөл атқарады. Тісті 

берілістер көптеген заманауи машиналар мен механизмдердің негізін құрайды 

(автомобильдер, ауылшаруашылық техникасы, металл өңдейтін білдектер, 

бәсеңдеткіштер, электр пойыздарының тартқыш берілістері және т.б.). 

Көптеген жағдайларда берілістер машина жасау өнімдерінің техникалық 

параметрлерін анықтайды: салмағы, өлшемдері, сенімділігі және беріктігі. 

Шағын модульді берілістерді қолданатын автомобиль, авиация және басқа 

салаларда жоғары пайдаланылу кезінде берілістердің сенімділігі мен шыдам 

мерзімін арттыруға арналған көптеген техникалық шешімдер бар. Дегенмен, ірі 

модульді цилиндрлік тісті беріліс өндірісінде олардың тәжірибесін қазіргі нарық 

жағдайында тарату қиын. Ірі модульді цилиндрлік берілістерді дайындаудың 

қиындығы жоғары.  

Сонымен қатар, ірі модульді цилиндрлік тісті берілістерді өңдеудің 

дәстүрлі әдістері әрқашан қажетті дәлдік пен сапаны қамтамасыз ете бермейді. 

Отандық машина жасау кәсіпорындарының жағдайындағы мәселенің жай-

күйін зерттеу нәтижесінде сапаны қамтамасыз ету және өнімділікті арттыру, 

сондай-ақ олардың мерзімінен бұрын тозуына байланысты тіскесу құралының 

үлкен шығынымен байланысты ірі модульді тісті дөңгелектерді өңдеу кезінде 

мәселе бар екендігі анықталды. Сондай-ақ, отандық машина жасау 

өндірістерінде дайындалатын тісті дөңгелектердің жалпы көлемінің 45% - дан 

астамы цилиндрлік тісті дөңгелектер екені анықталды. Олардың ішінде 600/0 

дискілі модульді жонғыштарды қолдана отырып, тіс ойымдарын жонғылауға 

ұшырайтын тік тісті цилиндрлік дөңгелектерге жатады. Жоғарыда аталған 

мәселенің шешімдері Таттимбек Гүлеркенің диссертациялық жұмысында 

көрсетілген. 

Жұмыстың мақсаты: түзу тісті  цилиндрлік тісті дөңгелектердің тіс 

ойықтарын өңдеудің ресурсты үнемдейтін әдісін әзірлеу. 

Зерттеу нысаны: цилиндрлік тісті дөңгелектердің тістерін өңдеудің 

технологиялық процестері. 



Зерттеу пәні: цилиндрлік тісті дөңгелектердің тіс ойықтарын 

термофрикциялық өңдеу сапасының көрсеткіштеріне кесу режимдерінің әсер ету 

заңдылықтары. 

Зерттеу әдістері: Зерттеу жүргізу барысында келесі әдістер қолданылды: 

цилиндрлік тісті дөңгелектердің тістерін өңдеу тәсілдері мен тіс кескіш 

құралдардың конструкцияларын талдау, кескіш құралды жобалау, тәжірибелік 

зерттеу жүргізу, нәтижелерді жоспарлау және өңдеу, цилиндірлік тісті 

дөңгелектердің тіс ойықтарын импульстік салқындатумен термофрикциялық 

фрезерлеу процесін компьютерлік модельдеу. 

Жұмыстың ғылыми жаңалығы келесідей: 

1. Ірі модульді түзу тісті дөңгелектердің тіс ойықтарын термофрикциялық 

өңдеу әдісін әзірлеу.  

2. Эксперименттік  түрде кесу жылдамдығы мен берілістің артуы өңделген 

беттің сапа көрсеткіштеріне (кедір-бұдырлық, қаттылық) оң әсер етеіні 

анықталды. Осыған сәйкес кесу режимдерінің оңтайлы мәндері анықталды: 

- дәстүрлі ТФФ кезінде: nшп = 2000 айн/мин; S = 0,52 мм/айн; 

- импульстік салқындатуға ие ТФФ  кезінде: nшп = 1250 айн/мин; Sпр = 

100 мм/мин; t = 22,5 мм 

3. Арнайы дискілі-модульді үйкеліс фрезасымен өңдеу кезінде сапа 

көрсеткішін бағалау үшін келесі тәуелділіктер анықталды:  

-импульстік салқындатумен термофрикциялық фрезерлеу үшін: 

 - Rz=56-0,013·n+0,194·S-0,59·L1 

  - HB=343,335-0,166𝑛 + 0,1 ∙ 𝑆 + 6,06𝑡 − 1,94 ∙L1 

- дәстүрлі термофрикциялық фрезерлеу үшін: 

- Rz=39,31−0,0155V+64,1S; 

4. Алғаш рет DEFORM 3D және ANSYS Workbench компьютерлік 

бағдарламаларын қолдана отырып, үлкен модульді тісті дөңгелектердің тістерін 

термофрикциялық өңдеу кезіндегі жылу құбылыстарын зерттеу және дискілі 

модульді үйкеліс фрезасының геометриясын оңтайландыру орындалды. 

Нәтижеде келесілер айқындалды:  

- кесу жылдамдығы артқан сайын температура мәні жоғарылайды, ал 

оның таралу қашықтығы қысқарады, бұл температураның тікелей «құрал-

дайындама» жанасу аймағында шоғырлануына ықпал етеді; 

- ең тиімді кандидаттық нүкте үшін a ≈ 3мм, b ≈ 10мм және c ≈ 4 мм 

шамалары алынды, бұл кезде P4 ≈ 33,306 МПа, P5 ≈ 295,93 °C және P6 ≈ 

−5,7488×10^-5 м мәндеріне сәйкес келеді.  

Ғылыми ережелердің, тұжырымдар мен нәтижелердің негізділігі мен 

дұрыстығы зерттеу мәселесін қоюдың дұрыстығымен, теориялық және 

эксперименттік зерттеулердің барабарлығымен расталады. Үйкеліс дискісінің 

модульдік фрезасының конструкциясына (№9408) және жазықтықты 

термофрикциялық өңдеу әдісіне және үйкеліс дискісінің конструкциясына 

(№7579) Қазақстан Республикасының патенттері алынды. Тік тісті цилиндрлік 

дөңгелектердің тістерінің ойымдарын термофрикциялық өңдеуге арналған 



дискілі модульдік үйкеліс фрезасының геометриясын көп өлшемшартты 

оңтайландыру әдістемесіне ҚР зияткерлік меншікке авторлық құқық объектісіне 

құқықтарды мемлекеттік тіркеу туралы куәлік алынды. 

Автордың жеке үлесі мәселелерді қою және зерттеу әдістемесін әзірлеу; 

дискілі модульдік үйкеліс фрезаның, технологиялық және аспаптық 

жабдықтардың арнайы конструкцияларын әзірлеу және дайындау; тік тісті 

цилиндрлік тісті дөңгелектері тістерінің ойымдарын импульсті салқындату 

арқылы термофрикциялық фрезерлеуді, өңдеудің оңтайлы режимдерін анықтау, 

ұйымдастыру және эксперименттік зерттеулер жүргізу болып табылады. 

Докторант Таттимбек Гүлерке Навои мемлекеттік тау-кен технологиясы 

университетінің (Навои қ., Өзбекстан Республикасы) «Машина жасау 

технологиясы» кафедрасында ғылыми тағылымдамадан өтті. Кафедраның 

ғылыми семинарында баяндама жасап, диссертация бойынша алынған ғылыми 

нәтижелер талқыланды. Диссертация нәтижелері оң бағаланды. Тағылымдама 

кезеңінде ол арнайы дискілі модульді үйкеліс фрезасының құрылымын 

оңтайландыру бойынша зерттеу жүргізді және статикалық қаттылық пен 

беріктікті анықтау бойынша құрылымын есептеді. Сонымен қатар 

университеттің ғылыми кітапханасында жұмыс істеді және диссертация 

тақырыбы бойынша орындалған ғылыми жұмыстарды зерделеді. 

Таттимбек Гүлеркенің «Ірі модульді тісті дөңгелектердің тістерін 

термофрикциялық өңдеу әдісін әзірлеу» тақырыбындағы диссертациялық 

жұмысы жоғары ғылыми деңгейде орындалған, машина жасау саласы ғылымы 

үшін ғылыми және практикалық маңызы бар, зерттеудің қойылған мақсаттары 

мен мәселелері толық көлемде орындалды. Диссертациялық жұмыстың авторы 

Таттимбек Гүлерке 8D07105 — «Механикалық инженерия» білім беру 

бағдарламасы бойынша философия докторы (PhD) дәрежесін алуға лайық.  

 

Шетелдік ғылыми кеңесші,  

Навои мемлекеттік тау-кен  

технологиялық университетінің ректоры,  

техника ғылымдарының докторы, профессор                  Мардонов Б.Т. 




